
Os historiadores non dedicaron moitas páxinas a aclarar o fenómeno do 

protagonismo dos escudeiros2 na Baixa Idade Media, para abordar a súa significación e 
relevancia nunha sociedade fortemente xerarquizada3. 

O mundo cabaleresco medieval é extremadamente complexo, e moitos autores 
puxeron de relevo a denominada “ideoloxía cabaleresca”, connatural á sociedade 
medieval feudal ou señorial4 . Parece que o “mundo dos escudeiros” da Galiza 
baixomedieval é o ocaso das antigas realidades dos séculos XII y XIII. 

Que é un escudeiro? En primeiro lugar, hai que tratar de esclarecer se estamos a 
falar dunha profesión, dun oficio de armas, ou dunha categoría social. Sen embargo, 
ambas consideracións parecen non ser opostas, senon complementarias: é dicir, o 
exercicio dunha profesión guerreira, nun escenario fortemente señorializado ofrece 
claras connotacións de fidalguía. 

Tradicionalmente díxose, tomando as informacións dos textos legais casteláns –
tamén portugueses– que os escudeiros son aqueles nobles ou fidalgos –conceptos que 
ben merecerían matizacións de interese– aos que lles falta seren armados cabaleiros para 
entrar no grupo da cabalería5. 

A eclosión na segunda metade do século XIV e no XV dos escudeiros no ámbito 
galego, e a casi inexistencia dos cualificados como “cabaleiros” na documentación, 
podería supoñer que numerosos personaxes, nobles ou non, podían acceder –“íalles 

                                                 
1 Ista comunicación presentada na cidade do Porto o trece de novembro de 2009 no marco do “XXIX 
Congresso da Assoçiaçâo Portuguesa de História Económica e Social (APHES). Memória Social, 
Patrimónios e Identidades”, foi preparada polo autor ó abeiro do Programa de recursos humanos (RHS) 
do Plan Galego de Investigación, Desenvolvemento e Innovación Tecnolóxica-Incite (2006-2010), 
Programa “Ángeles Alvariño”, convocatoria 2008, cofinanciado polo Fondo Social Europeo. O autor está 
disfrutando dunha estadía de investigación posdoutoral no CEPESE (Centro de Estudos da População, 
Economia e Sociedade) da Universidade do Porto. 
2 Entre outros autores, localizáronse os siguintes comentarios sobre o fenómeno dos escudeiros: Jean 
FLORI, na súa obra Caballeros y caballería en la Edad Media, [traducción de Godofredo González], 
Barcelona, Paidós, d.l. 2001 (Col. Paidós Orígenes, 21), páxs. 119-120 dí que “la palabra «escudero» 
parece haber tenido en el século XIII una evolución semántica comparable a la de «miles» en el século XI 
y «caballero» en el XII”. José Ramón DÍAZ DE DURANA ORTIZ DE URBINA identifica aos escudeiros como 
“pequeños hidalgos rurales” cun protagonismo histórico e prácticas sociais que se encarga de estudiar con 
gran profundidade e rigor nas provincias vascas: véxase La otra nobleza, escuderos e hidalgos sin 
nombre y sin historia: hidalgos e hidalguía universal en el País Vasco al final de la Edad Media (1250-
1525), Bilbao, Servicio Editorial de la Universidad del País Vasco, d.l. 2004. 
3 Véxase Carlos HEUSCH [con la colaboración de Jesús Rodríguez Velasco], La Caballería castellana en 
la baja edad media: textos y contextos, Montepellier, Université de Montpellier III, 2000 (Collection 
Espagne médiévale et moderne, 1). 
4 Véxase Jesús D. RODRÍGUEZ VELASCO, El debate sobre la caballería en el siglo XV. La tratadística 
caballeresca castellana en su marco europeo, [s.l.], Junta de Castilla y León, Consejería de Educación y 
Cultura, 1996 (Col. Estudios de Historia) e Jean FLORI, Caballeros y caballería en la Edad Media… 
5 Así o considera María Isabel PÉREZ DE TUDELA Y VELASCO, seguindo as “Partidas”, en Infanzones y 
cabaleiros. Su proyección en la esfera nobiliaria castellano-leonesa (S. IX-XIII), [s.l.], Facultad de 
Geografía e Historia, Universidad Complutense de Madrid, 1979, páx 311. 

grande”, poderíase dicir– ou incluso non lles interesaba alcanzar a cabalería, como 
suxeriron algúns autores noutros ámbitos6.  

A miña proposta metodolóxica para explicar o fenómeno dos escudeiros parte do 
coñocemento dos propios escudeiros como individuos, das súas prácticas sociais, das 
súas filiacións e parentelas, das súas clientelas ou grupos sociais entre os que se 
documentan, dos patrimonios que van acumulando, da súa memoria familiar e da súa 
forma de vida… en suma, do rastreo e análise da documentación na que se mencionan. 
Por estas razóns, a Xenealoxía, como ciencia e técnica historiográfica e no contexto da 
renovación dos seus métodos obxectivos, suministra unha metodoloxía capaz de dar 
interesantes respostas aos obxectivos propostos7. 

Da heteroxeneidade do grupo social dos escudeiros e da súa relevancia deriva a 
necesidade de coñecer os seus patrimonios, filiacións, fidelidades, parentelas e 
traxectoria vital, para situalos convenientemente no seu contexto histórico8. Por este 
motivo, resulta oportuno que nesta comunicación se exemplifique este proceso xeral na 
Baixa Idade Media galega cun caso particular, o de os Vilariño, familia de escudeiros 
ourensans ao servicio da gran Casa dos Sarmiento. 

 
 

Os Vilariño, o seu patrimonio e parentelas9 
 
Pouco pode precisarse ata o momento da orixe e o entorno familiar dos 

primeiros Vilariño o “Villarino”, salvo que se trata dun grupo familiar de escudeiros 
documentado desde a segunda mitade do século XIV “a par da poussa de Vilarinno” 
(San Mamede da Canda. Piñor)10, lugar que podería considerarse solar da liñaxe. Ao 
longo do século XV algún dos seus membros como Roy González de Vilariño –
asociación antroponímica habitual– vincularase á hoste da Casa dos Sarmiento, condes 
de Ribadavia11. 

Sen embargo, ata o momento non se pode descartar unha posible ascendencia 
portuguesa do liñaxe: o “Livro de Linhagens” do Conde don Pedro cita en duas 

                                                 
6 Véxase José Ramón ARALUCE CUENCA, El libro de los Estados: don Juan Manuel y la sociedad de su 
tiempo. Con un glosario terminológico, Madrid, José Porrua Turanzas, [1976] (Ensayos). Jean Flori 
apunta o mesmo sentido, véxase Jean FLORI, Caballeros y caballería en la Edad Media…, páxs. 90 e 115. 
7 Véxase Eduardo PARDO DE GUEVARA Y VALDÉS, “¿Hacia una nueva ciencia genealógica? Reflexiones 
para una renovación en sus métodos y objetivos?”, Medievalismo, 2 (1992), páxs. 171-183. 
8 Véxase María Concepción QUINTANILLA RASO, Nobleza y caballería en la Edad Media, Madrid, Arco 
Libros, 1996 (Col. Cuadernos de historia, Arco Libros, 17), páx 66. José Ramón DÍAZ DE DURANA, pola 
súa parte, coincide na mesma opinión e resalta as aportacions de Carlos ESTEPA DÍEZ, en Las Behetrías 
castellanas, Madrid, Junta de Castilla y León, Consejería de Cultura y Turismo, 2003, 2 vols. + 1 disco 
compacto (Mapas) (Col. Estudios de historia, Castilla y León. Consejería de Educación y Cultura) e de 
Ignacio ÁLVAREZ BORGE, Poder y relaciones sociales en Castilla en la edad media: los territorios entre 
el Arlanzón y el Duero en los siglos X al XIV, [Valladolid], Junta de Castilla y León, Consejería de 
Educación y Cultura, 1996 (Col. Estudios de historia, Castilla y León. Consejería de Educación y Cultura): 
véxase José Ramón DÍAZ DE DURANA ORTIZ DE URBINA, La otra nobleza, escuderos e hidalgos sin 
nombre y sin historia…, páxs. 43-44. 
9 Para seguir as sucesións xenealóxicas véxase a Táboa de filiacións dos Vilariño da última páxina. 
10 Vilariño é un topónimo moi repetido en toda a xeografía galega, tanto como lugar como nome de 
parroquia; sen embargo, pódese deducir, polo que se verá ao longo destas páxinas, que o identificador do 
grupo se refire ao lugar de Vilariño, en San Mamede da Canda (Piñor. Ourense). 
11 Eduardo PARDO DE GUEVARA sintetiza a traxectoria desta importante liñaxe castelán en Parentesco e 
identidad. Un panorama desde Galicia al fin de la Edad Media. Discurso de ingreso leído el día 15 de 
marzo de 2007, Madrid, Real Academia Matritense de Heráldica y Genealogía, [e.p.]. Unha monografía 
adicada aos Sarmiento é de Gonzalo Francisco FERNÁNDEZ SUÁREZ, La nobleza gallega entre los siglos 
XIV-XV: Los Sarmiento condes de Ribadavia, Santiago de Compostela, El Eco Franciscano, 2002. 

ocasions á ascendencia dalgúns personaxes “dos Vilarinhos”, mais tamén parece 
apuntar no mesmo “Livro” unha presencia en Salamanca duns Vilariño 12. 

Nun reciente estudio sobre a procedencia social dos membros das ordes militares 
de Santiago e Avis en Portugal, Luís Filipe de Oliveira documenta a “Brás?” Fernandes 
Vilarinho como comendador de Messejana (Aljustrel) da Orde de Santiago en 1374, 
pero exclúe a posibilidade de que se trate da mesma liñaxe citado no “Livro de 
Linhagens”13. De novo na Galiza, en 1478 documéntase, como se verá máis adiante, ao 
escudeiro Broz López de Vilariño no entorno de San Cristovo de Cea. 

Os Vilariño galegos documéntanse no mosteiro ourensán de Santa María de 
Oseira desde mediados do século XIV, e dan nome a unha capela –tamén chamada de 
San Andrés– anexa ao mosteiro “que está en el atrio o cementerio de la iglesia, arrimada 
a la girola”14 por enterrarse alí alomenos desde mediados do século XV personaxes da 
estirpe. 

 
Pedro e Nuño Gómez de Vilariño 

O primeiro personaxe do grupo familiar que se documenta en Oseira é Pedro 
Gómez de Vilariño, que intervén como testemuña nun foro outorgado polo mosteiro en 
xaneiro de 135815. Vólvese a documentar en agosto de 1364, esta vez nunha escritura de 
renuncia do rector de San Xoán de Barrán (Piñor. Ourense) de dúas casas da súa igrexa, 
a favor do abade de Oseira. Este último documento está otorgado “a par da poussa de 
Vilarinno” (San Mamede da Canda. Piñor. Ourense), lugar que se pode considerar solar 
da liñaxe. Pedro Gómez de Vilariño intervén como testemuña, sendo nomeado 
“escudeiro”, e tamén o fai Roy Lourenzo, fillo de Juan Rodríguez de Camba16. 

Non se pode precisar, por outro lado, se Nuño Gómez de Vilariño foi irmán de 
Pedro Gómez: en novembro de 1359 cítase nun foro de bens en San Lourenzo de Ribela 
(San Miguel de Melias. Coles. Ourense) outorgado por Oseira a favor de Alvar 
Rodríguez da Castiñeira, escudeiro de Juan Pérez de Novoa17, y de Aldonza Pérez, a súa 
muller; especifícase que “et a a morte do postrimeiro de vos a dous fillos de Nuno 
Gomes de Villarinno et de Thereyia Alvares, vossa filla...”18. 

En septembro de 1373 Nuño Gómez xa falecera, pois nun foro que o abade frei 
Afonso de Oseira concede ao escudeiro García Pérez, morador en “Sam Julao de 
Ribella” (Coles) de “las herdades et casas et vinas et arvores et foros et dereytos et 
dereyturas” que posee o mosteiro na aldea de Levices (San Miguel de Melias. Coles) 
especifícase que “as quaes herdades forom de Nuno Gomes de Vilarino”, e polas que 

                                                 
12 Véxase 36M11 e 66U1, páxs. 412 do vol. 1 e 151 do vol. 2 de José MATTOSO (edição critica), Livros de 
Linhagens do Conde D. Pedro, Lisboa, Academia das Ciências de Lisboa, 1980, 2 vols. (Portugaliae 
Monumenta Historica, Nova Série, vol. 2/1 e 2/2). O “Livro de Linhagens” contén varias adicións 
posteriores a 1340, data aproximada súa escritura, en opinión de José Mattoso, “con duas refundições de 
1360-1365 e de 1380-1383”: id. ib., vol. 1, páx. 48. 
13 O mesmo autor da noticia doutros Vilarinhos en Santarém, Évora, Tavira, Lagos e Loulé: véxase Luís 
Filipe OLIVEIRA , A Coroa, os Mestres e os Comendadores. As Ordens Militares de Avis e de Santiago 
(1330-1449), [s.l.], Universidade do Algarve, 2009 (Arte, Literatura e Historia), páxs. 405-406. 
14 Véxase doc. núm. 2501 en Pablo S. OTERO PIÑEYRO MASEDA, Colección Diplomática do mosterio 
cisterciense de Santa María de Oseira (Ourense) 1435-1485, vol. V, [s.l.], Tórculo, 2008, páxs. 27-28. 
15 Véxase doc. núm. 1745 en Miguel ROMANÍ MARTÍNEZ, et al., Colección Diplomática do mosteiro 
cisterciense de Santa María de Oseira (Ourense) 1310-1399, vol. III, [s.l.], Tórculo, 1993, páxs. 273-274. 
16 Véxase doc. núm. 1784 en id. ib., páxs. 306-307. 
17 Juan Pérez de Novoa foi escudeiro e tenente de Aguiar (Ourense) no segundo tercio do XIV: era 
curmán de Juan Fernández de Soutomayor, o fillo de Fernán Yáñez de Soutomayor: véxase doc. núm. 
1803 en id. ib., páxs. 318-320. 
18 Véxase doc. núm. 1755 en id. ib., páxs. 283-284. 

terá que pagar cuarenta libras en diñeiros blancos19. Tamén se conserva a súa memoria 
en outro foro outorgado en 1378, ao aforar o mesmo abade de Oseira a Ruy García, de 
Barrán, o lugar de Senderiz “dicho da Pousa”, e o casar de “Sigiraes”, ambolos dous en 
San Xoán de Barrán (Piñor) que “había dado al monasterio Nuño García de Villarino” 
por pago de tres fanegas de centeno20. 

Polo visto, parece interpretarse que Nuño Gómez de Vilariño deixou un 
importante lote de bens ao mosteiro de Oseira ó redor dos actuais municipios ourensáns 
de Piñor y Coles. 

 
Gonzalo Gutiérrez de Vilariño 

No ano 1379, de novo en Oseira, documéntase a Gonzalo Gutiérrez de Vilariño, 
escudeiro, recibindo foro xunto a súa muller Constanza Fernández do lugar de Freixedo 
(p. Santa Baia de Longos. San Cristovo de Cea) por seis libras de pan e outros 
servicios21. Uns anos antes, en abril de 1373 o abade de San Clodio do Ribeiro (Leiro) 
aforaba ao escudeiro Gonzalo Gutiérrez de Vilariño, a súa muller Constanza Fernández 
e a unha voz “todos los herdamentos et cassas et viñas et erdades et foros et bêês” que 
Lourenzo Yáñez de Ourantes y su mujer Teresa Fernández “vosos avoos que foron” 
tiñan do mosteiro a súa morte “et depois Eynes Lourença, sua filla et vossa madre, que 
foy” nas fegresías de Santiago e Santa Mariña de Esposende (Ribadavia y Cenlle), por 
pago do recoñecemento e foros que pagaban os seus antecesores22. A filiación non se 
sabe se fai referencia aos ascendentes de Gonzalo ou da súa muller Constanza –máis 
ben parece que a esta última– e dedúcese que a cuantía dos bens aforados era 
importante. En agosto de 1396, nunha pesquisa realizada a petición do abade de San 
Clodio, sobre os bens que posee o mosteiro en Esposende, se dí que “o lugar do Campo, 
que teen os fillos de Gonçaluo de Goterres an de fazer del foro d´aquelo que y Deus der, 
et demays duas lampreas”, polo que se deduce o seu falecemento antes desa data23. 

Gonzalo Gutiérrez debeu disfrutar de forma fraudulenta estes bens monásticos 
do Sur da actual provincia de Lugo, o que demostra a forza usurpadora destes 
escudeiros que mediatizaron a vida cotiá dos cenobios galegos. 

En maio de 1405 a abadesa do mosteiro de San Pedro de Vilanova de Dozón 
afora a Gutierre Gómez de Vilariño, á súa muller Leonor Rodríguez e a unha voz os 
lugares de Casfigueiro e Cotelas (San Mamede da Canda) por pago de oito fanegas de 
pan24. Ainda sen poderse documentar, pero atendendo á asocación antroponímica e a 
súa cronoloxía, se podería supoñer a Gutierre Gómez fillo do escudeiro Gonzalo 
Gutiérrez de Vilariño. Un documento outorgado en novembro de 1417 ofrece 
interesantes informacións: Leonor Rodríguez “moller de Goter Gomes de Vilarinno, que 
foy” co permiso do tutor do seu fillo Monino, Vasco Fernández de Moreda, e con 
outorgamento de Nuño Gómez de Vilariño, “yrmao” de Gutierre Gómez, afora polo 
tempo que o ten de Oseira unha casa con o seu “celeiro” e o seu corral, e dúas cortiñas, 

                                                 
19 Véxase doc. núm. 1814 en id. ib., páxs. 331-332. 
20 Só se conserva o extracto dol “Repertorio” de Oseira, polo que se deduce que el “García” debe ser un 
“Gómez”: véxase doc. núm. 1859 en id. ib., páx 362. 
21 Véxase doc. núm. 1868 en Miguel ROMANÍ MARTÍNEZ, et al., Colección Diplomática…, vol. III, páx 
369. 
22 Véxase doc. núm. 369 en Manuel LUCAS ÁLVAREZ e Pedro LUCAS DOMÍNGUEZ, El monasterio de San 
Clodio do Ribeiro en la Edad Media: estudio y documentos, Sada, Edicións do Castro, 1996 (Galicia 
medieval. Fontes, 1; Publicacións do Seminario de Estudos Galegos), páxs. 502-503. 
23 Véxase doc. núm. 401 en id. ib., páxs. 530-532.  
24 Véxase doc. núm. 2094 en Miguel ROMANÍ MARTÍNEZ, Pablo S. OTERO PIÑEYRO MASEDA e Margarita 
GARRIDO, Colección Diplomática do mosteiro cisterciense de Santa María de Oseira (Ourense) 1400-
1435, vol. IV, [s.l.], Tórculo, 2003, páxs. 65-66. 

todo elo sito “na aldea de Çea, que he en terra do Bolo de Senda, que esta açerca do 
forno que esta en fondo da dita aldea” por pago de dous maravedises, un carneiro e o 
tercio das cortiñas. Este foro foi outorgado en “a pousa de Nuno Gomes de Vilarinno”, 
que interveu como testemuña xunto a dous de sus “homes”, un deles zapateiro25. 

Polo menos desde o ano 1410 xa se documenta a Nuño González ou Gómez26 de 
Vilariño: nesta data doa ao mosteiro de San Clodio do Ribeiro os lugares do Campo e 
Mocaleira, en Esposende (Cenlle) e media pousa de Señorín (O Carballiño), que recibe 
de novo en foro, por pago do cuarto do pan e viño, e unha “porcalla” con pan e viño27. 

Un novo documento, de septembro de 1424, engade outro personaxe –sen poder 
tampouco precisarse o seu parentesco cos anteriores– chamado Álvaro Gómez de 
Vilariño, que volve a aforar “huna casa que esta en a rua de Fondo, en a aldea de Çea, 
con seu çeleiro et cortinnas”, por precio de doce marabedises. Como testemuña intervén 
un “home” de Álvaro Gómez28. 

 
 

Roy González de Vilariño 
É o personaxe mellor documentado do seu grupo familiar. A súa filiación 

coñécese por unha escritura outorgada no mosteiro feminino de San Pedro de Vilanova 
de Dozón: en maio de 1432 outorga un documento no que se lle nomea escudeiro, fillo 
de Gonzalo Gutiérrez de Vilariño e de Aldonza Afonso, no que cede a dona Inés García, 
abadesa de San Pedro de Vilanova de Dozón, todas as galiñas cebadas e o senorío alto e 
baixo que Juan Pérez cedera a o seu pai na aldea de Barrán (San Xoán de Barrán. 
Piñor)29. Como xa se veu, Gonzalo Gutiérrez de Vilariño, documentado no último tercio 
del trescentos, estaba casado con Constanza Fernández en 1379, polo que se pode 
considerar a Aldonza Afonso como a súa segunda muller. 

Tamén Roy González tivo máis dun matrimonio: en decembro do ano 1424 se 
documenta a “Maria Anes de Merees, moller que foy de Ares Mosqueiro e muller que 
agora soo de Roy Gonsales de Vilaryno, escudeyro” aforando una leira de heredade 
“chantada de vina” en San Cristovo de Regodeigón (Ribadavia) por pago dun puzal de 
viño “e non vindo por el eno tenpo da vendimia, que mo tenades ena cuba ata dia de 
Entroydo”30. Vinte anos despois, en concreto en 1446, Oseira afora a Roy González de 
Vilariño, “a su mujer Beatriz Afonso y una voz”, o lugar de Vilariño (San Mamede da 
Canda. Piñor), por pago de seis fanegas de centeo e outros servicios31. 

En abril de 1439 noméase como “escudeyro do endeantado de Galliça” –que o 
era don Diego Pérez Sarmiento, conde de Santa Marta– nunha escritura na que “por 
amor de Deus e por las almas de meu padre e de meus aboos e de aqueles donde eu 

                                                 
25 Véxase doc. núm. 2279 en id. ib., páxs. 329-331. 
26 Existen abreviaturas que presentan diferentes desenvolvementos e hai momentos nos que “Gsº” pode 
ser un “Gómez” ou un “González”: se trata, en certa medida, dunha limitación da Paleografía que podería 
solventarse cun maior número de documentos transcritos. 
27 Véxase doc. núm. R295 en Manuel LUCAS ÁLVAREZ e Pedro LUCAS DOMÍNGUEZ, El monasterio de 
San Clodio do Ribeiro..., páx 791. 
28 Véxase doc. núm. 2365 en Miguel ROMANÍ MARTÍNEZ, et al., Colección Diplomática…, vol. IV, páxs. 
438-440. 
29  AA, Fondo de Pergaminos, San Pedro de Dozón, caixón 2, mazo 2, núm. 231. O estado de 
conservación do pergameo é pésimo e ademáis está roto, polo que a lectura dos seus nomes é moi 
dificultosa. 
30  Véxase doc. núm. 12 en María del Carmen ENRÍQUEZ PARADELA, Colección diplomática del 
monasterio y convento de Santo Domingo de Ribadavia, Ourense, Museo Arqueolóxico Provincial, 1987 
(Anexo 8 del Boletín Auriense), páxs. 78-79. 
31 Véxase doc. núm. 2613 en Pablo S. OTERO PIÑEYRO MASEDA, Colección Diplomática…, vol. V, páx. 
99. 

veño” donaba o lugar de Vilariño de Cabo da parroquia de San Mamede da Canda 
(Piñor) “e apropio e unio para en todo sempre a a capela dos de Vilarino, que foy e he 
dotada de meu linagen”, sita no mosteiro de Santa María de Oseira, coa condición de 
“que eu aja en miña vida una raçón tamaña como hun monge en o dito mosteiro quando 
eu en el estuber; e despois de meu finamento que esta raçón que a aja para por todo 
sempre outra persona que seja o mays propinco e o mays vello de meu linagen en o dito 
mosteiro”, ademáis da posesión do dereito de padroado de tal capelanía32. A doazón, 
polo que se ve, tiña unhas contrapartidas moi favorables aos de Roy González; unha vez 
máis, o contexto do outorgamento desta escritura é descoñecido, pero o máis probable é 
que eses bens serían levados de forma fraudulenta, e para que non existisen males 
maiores, os monxes ursarienses preferían “mantenelo” que telo como inimigo33. 

Roy González de Vilariño interven de novo en abril de 1436 para defender os 
seus dereitos sobre as súas herdades de “Alongos” (p. Santa Baia de Longos); debía ter 
serios problemas sobre a lexitimidade das súas posesións pois requiriu cunha carta de 
excomunión do abade da Trinidade (Ourense) e vicario do bispo de Ourense a dous 
veciños para que declarasen o que sabían delas34. 

Resulta de especial interese o seu testamento, outorgado en xaneiro de 1448 na 
pousa de Vilariño (San Mamede da Canda), a pesar de que antes desta data intervén, 
como se verá, noutras escrituras. Noméase escudeiro, e “sentindome moyto agrabeado 
en o corpo de grabe” manda que o enterren na capela de San Andrés do mosteiro de 
Oseira; á súa filla Inés de Vilariño, muller de Lopo de Sanín, a “alço por boz” dos seus 
lugares de Ansamonde (San Martiño do Lago. Maside) e do Pumar (p. San Xoán de 
Coiras. Piñor), “que son en o Chaao de Castela”; tamén viñas en San Xoán de Ourantes 
(Punxín) e dous puzais de viño que recibe de renda, outros dous e medio de viño 
branco, “as tres terças” do lugar do Pereiro, en San Mamede de Palmés (Ourense), o 
lugar de Quintela (San Xoán de Coiras), e todos os seus bens en Santa Baia de Longos 
(San Cristovo de Cea). Ao seu sobriño Gutierre de Vilariño “a mynna terça parte da 
pousa de Vilarinno, segundo esta partida”; á súa muller Beatriz Afonso lle deixa a pousa 
de Senderiz cos seus lugares (San Xoán de Barrán. Piñor), para que “a tenna en sua vida 
et a o tenpo de seu finamento que fique livre et quita a o meu neto Roy, fillo de frei 
Romeu, et finandose este moço sen ydade, que se torne a suas yrmaas et mynnas netas”. 
Ao seu sobriño Lopo de Vilariño mándalle “por bos dos meus lugares, o de Fondo de 
Çea et o do Pedrouço”. Recoñece deber a frei Romeu cinco doblas de ouro e noventa 
maravedises polo que “lançolle por elo a prendas os meus lugares, o d´Ansamonde et o 
do Pumar, et as mynnas vinnas de Bouças et de Vilaverde, que se pagar para esto, et se 
lle mynna filla der os maravedis, que tenna as ditas propeydades”. Entrega o couto de 
Torrecela (Santiago de Torcela. Piñor) ao mosteiro de Oseira, salvo que aínda non 
falecese35, e finalmente, manda certas cantidades de diñeiro ás igrexas de Torrecela, de 
Carballeda (p. Santa María de Carballeda. Piñor), á de San Xoán de Barrán (Piñor) e a 

                                                 
32 Véxase doc. núm. 2501 en id. ib., páxs. 27-28. 
33 En 1624 hai noticia de que Jorge de Barros, receptor, executou “una ejecutoria del lugar de Villarino de 
Cabo que por otro nombre se llama de los Escudeiros dimanada de la Audiencia Real de este Reino de 
Galicia”: véxase M.ª José PORTELA, Margarita GARRIDO e Miguel ROMANÍ, (ed.), Repertorio para las 
escripturas antiguas del Archivo Bajo: Catálogo del Archivo Monacal de Oseira en 1629, [Santiago de 
Compostela], Tórculo Edicións, 1993, páx 184 del Repertorio, e 309 da edición. 
34 Véxase Anselmo LÓPEZ CARREIRA, Estudio sincrónico da economía de Ourense no século XV, 
Memoria de Licenciatura inédita, Santiago, Universidad de Santiago de Compostela, 1983. 
35 O couto de Torrecela pertencía ao mosteiro de Oseira alomenos desde antes do ano 1211, cando o rei 
Alfonso IX confirma a Oseira a posesión e liberdades del “cautum de Torrezela quod de me comparastis”: 
véxase doc. núm. 143 en Miguel ROMANÍ MARTÍNEZ, Colección Diplomática do mosteiro cisterciense de 
Santa María de Oseira (Ourense) 1025-1310, vol. I, Santiago, Tórculo, 1989, páxs. 147-148. 

Santa Baia de Longos (San Cristovo de Cea) “et para esto que os clerigos destas 
iglesias, que me tragan en suas oraçions”36. 

Entre as testemuñas do testamento cítase a Lourenzo de Vilariño, posible irmán 
de Roy, que se volve a documentar en Oseira en setembro de 1449 cando recibe foro, 
xunto á súa muller Teresa Eanes e a dúas voces, do lugar de Vilariño “que mandou Roy 
Gonsales a capella d´Oseyra” por pago de duas fanegas de centeo, duas galiñas e catro 
marabedís en moeda vella37 . Estes personaxes tamén se documentan anos antes, 
concretamente en novembro de 1431, cando Lourenzo Yáñez de Vilariño, xunto coa súa 
muller Teresa Eanes, reciben da abadesa de San Pedro de Vilanova de Dozón, e a tres 
voces, los lugares de Reda y Cimadevila, en San Mamede da Canda (Piñor) por pago de 
catro fanegas e media de centeo e nove marabedís por dereituras e outros oito por 
luctuosa38. 

En síntese, Roy González de Vilariño, escudeiro do Adelantado Diego Pérez 
Sarmiento39, tiña –posiblemente de forma ilícita– o couto de Torrecela, a pousa de 
Senderiz –onde quizais residía–, e a de Vilariño, da que tiña a terceira parte 
posiblemente por partixa entre os seus irmáns. Como él recoñece, a súa liñaxe estaba 
moi ligada á capela de San Andrés de Oseira, de aí que se lle coñecese como “dos de 
Vilariño”, o que fai supoñer que a súa vinculación co mosteiro ursariense foi apoio 
principal no seu despegue patrimonial, centrado en torno aos actuais municipios de 
Piñor e San Cristovo de Cea. Casaría en dúas ocasións, primeiro, en terras dol Ribeiro 
de Avia, con Maria Anes de Merés, e despois con Beatriz Afonso; de unha delas nacería 
frei Romeu, que pola súa parte tería varios fillos –quizais todos naturais– entre eles ao 
seu homónimo Roy. 

 
A parentela de Roy González de Vilariño 

Unha filla de Roy González de Vilariño, mellorada no seu testamento, sería Inés 
de Vilariño, muller de Lopo de Sanín, personaxe posiblemente oriundo de San Pedro de 
Sanín (Ribadavia). Sen poderse precisar documentalmente, supóñese que foron fillos 
seus Inés e Broz López de Vilariño. A primeira, en agosto de 1492 documéntase 
recibindo foro de dona Isabel de Ulloa, abadesa de San Pedro de Vilanova de Dozón, 
xunto co seu marido Gómez de Rapela, escudeiro, veciño de Ribadavia, e a tres voces, o 
lugar de Pumar, parroquia de Santa Comba do Trevoedo (Maside. Ourense), como xa o 
traía, por tres puzais de viño rosete ao ano40. E o escudeiro Broz López de Vilariño 
interven nun documento outorgado en decembro de 1478, onde xunto coa súa muller 
Inés Fernández reciben foro de Oseira, e a dúas voces, do lugar de Anllo, na parroquia 
de San Cibrao de Castrelo (San Cristovo de Cea), por pago de cinco fanegas de centeo, 
seis marabedís vellos e a condición de “et quitarnos edes de vosos yrmaos a pas et a 
salvo, so penna de perderdes este dito foro”, e interviñendo como testemuña “el sennor 

                                                 
36 Véxase doc. núm. 2636 en Pablo S. OTERO PIÑEYRO MASEDA, Colección Diplomática…, vol. V, páxs. 
113-117. 
37 Véxase doc. núm. 2653 en id. ib., páxs. 131-132. 
38 AA, Fondo de Pergaminos, San Pedro de Dozón, caixón 2, mazo 2, núm. 230. A lectura dos seus 
nomes é moi dificultosa. 
39 Anselmo LÓPEZ CARREIRA inclúeno na nómina de escudeiros localizados en Ourense entre 1430 e 
1439: véxase A cidade de Ourense no século XV. Sociedade urbana na Galicia baixomedieval, [Ourense], 
Deputación Provincial, d.l. 1998, páx 576. 
40 AA, Fondo de San Payo, A-1,B, Pauta II, fol. 303r. 

conde de Rybadavea”41, o que fai supoñer que Broz López pertencía á hoste de don 
Bernardino Pérez Sarmiento42. 

Roy González de Vilariño nomea como sobriños no seu testamento, sen saber se 
entre eles eran irmáns, a Lopo e Gutierre de Vilariño. Tamén menciona como neto a 
outro Roy “fillo de frey Romeu”. 
 
Lopo González de Vilariño 

Documéntase en maio de 1453 como escudeiro “vezino da villa de Riuadauia” 
aforando “en no tenpo et vozes en que o eu teno aforado do moesteyro de San Cloyo” o 
lugar do Campo “con suas casas et viñas et cortynas” salvo a “adega do Canpo con sua 
camara et resyo que esta tras la adega” por pago de vintecatro marabedís de moeda 
vella, noventa por luctuosa e certa cantidade de viño polas viñas “asy branco conmo 
rosete”, e obrigación de poñer máis viñas no monte43. O lugar do Campo de Esposende 
donárao a San Clodio Nuño Gómez de Vilariño, como xa se dixo, na primeira década do 
catrocentos, polo que se pode supoñer a Lopo González fillo de Nuño, establecendo así 
unha línea dos Vilariño en Ribadavia. 

O mesmo Lopo González tamén se documenta en Oseira, en maio de 1461, 
como testemuña dun foro outorgado en Ribadavia44. Anselmo López Carreira menciona 
a un “Lopo de Vilariño” como “fidalgo” ourensano entre 1430 e 1439, sen saber agora 
con precisión se se trata ou non do mesmo personaxe45; ao mesmo Lopo de Vilariño, 
fidalgo, se refire un documento datado en novembro de 1437 e outorgado por o concello 
ourensano “escripuindo os omees de pe fidalgos pera gerra que noso señor El Rey ha 
con os mouros de Granada”, no que figura xunto con Gómez de Chantada, Nuño 
Vázquez e Rodrigo Ares, “fidalgos” e “todos estes son famyliares e criados e 
paniaguados do noso señor obispo et non son vesiños da dita çibdade”46. No ano 1441 
menciónase a Lopo González de Vilariño como “criado” do bispo de Ourense don 
Diego Rapado47, o que lle posiciona nun importante posto de influencia no cabido 
ourensán; a súa posición social non era desdeñable pois se documenta con criados ao 
seu servicio alomenos desde 143548. 
 
Isabel González de Vilariño 

Arredor de 1453 figura Lopo González de Vilariño, escudeiro, precisamente 
como levador dun foro do cabido ourensán e a seis voces, do casal de Vilamoure, “que 

                                                 
41 Véxase doc. núm. 2994 en Pablo S. OTERO PIÑEYRO MASEDA, Colección Diplomática…, vol. V, páx 
367. 
42 Como xa se advertiu líñas atrás, localízase ao Sur de Portugal, en 1374, un “Brás?” Fernandes 
Vilarinho como comendador de Messejana (Aljustrel) da Orden de Santiago, o que pode ser significativo, 
dada a extraña asociación antroponímica con un nome tan pouco frecuente. 
43 Véxase doc. núm. 569 en Manuel LUCAS ÁLVAREZ e Pedro LUCAS DOMÍNGUEZ, El monasterio de San 
Clodio do Ribeiro..., páxs. 683-684.  
44 Véxase doc. núm. 2781 en Pablo S. OTERO PIÑEYRO MASEDA, Colección Diplomática…, vol. V, páxs. 
194-195. 
45 A cidade de Ourense no século XV..., páx 577. 
46 Véxase doc. núm. 164 en Jesús FERRO COUSELO, A vida e a fala dos devanceiros: escolma de 
documentos en galego dos séculos XIII a o XIV, Vigo, Galaxia, 1967, vol. 2 (Terras de Ourense), páxs. 
170-171. 
47 Véxase doc. núm. 4 del Apéndice IV (Concello) en Anselmo LÓPEZ CARREIRA, A cidade de Ourense 
no século XV..., páxs. 667-668. 
48 Documéntase ao seu criado Pedro implicado xunto a outras tres persoas no asasinato de Álvaro da 
Seara, véxase doc. núm. H33 en Anselmo LÓPEZ CARREIRA (ed.), Fragmentos de notarios (Ourense, 
séculos XIV-XVI), Santiago de Compostela, Consello da Cultura Galega, Sección de Patrimonio 
Histórico, 2007 (Fontes para a Historia de Galicia, 6), páxs. 470-471. 

jaz eno Chaao de Castela”, na parroquia de Santo Estevo de Vilamoure (Punxín. 
Ourense), por pago de cincuenta e seis marabedís “longos”49 ; anos despois, en 
Ribadavia, en marzo de 1494, Isabel González de Vilariño, filla de Lopo González de 
Vilariño, outorga poder ao seu marido o escudeiro Gonzalo Fernández de Toubes, para 
renunciar e doar ao cabido de Ourense o dereito de presentación de San Martiño de 
Alongos (Toén. Ourense) con todas as súas herdades, xunto co lugar de Vilamoure “que 
fue de su padre”, que seguramente levaba sen dereito algún50. 

No último tercio do século XV “la mujer de Gonzalo Fernández de Toubes” 
levaba pola forza dúas fanegas de centeo e catro marabedís vellos en San Martiño de 
Beariz (San Amaro. Ourense)51. Resulta de sumo interese que en dúas igrexas de A 
Peroxa, en concreto San Cristovo do Souto e San Vicente de Graíces compartise Isabel 
González de Vilariño o “padroeiro” con Diego de Lemos, que se pode identificar co 
caudillo Irmandiño, señor de Ferreira e Sober52, e no caso do Souto na proporción 2/3 o 
de Lemos, 1/3 a de Vilariño53. Non se pode precisar polo momento se en algunhas 
xeracións pasadas habería algunha filiación común. 

O escudeiro Gonzalo Fernández de Toubes suponse fillo de Afonso Fernández 
de Toubes, escudeiro do conde de Santa Marta a mediados do catrocentos54. 

María del Carmen Enríquez Paradela informa dunha interesante fundación do 
matrimonio Toubes e Vilariño extraída do Arquivo Histórico Provincial de Ourense: en 
1516 Gonzalo Fernández de Toubes e a súa muller Isabel González de Vilariño doan á 
súa capela de San Jorge, que estaba no mosteiro de Santo Domingo de Ribadavia “junto 
a la pared de Sacristía” cuatro fanegas de centeo no lugar de Casandulfe, en San Paio de 
Loeda (Piñor), tres fanegas de centeo no del Castrelo de San Cibrao (San Cristovo de 
Cea), e o casal de Vilariño, en San Miguel de Carballeda (Carballeda de Avia), con 
carga dun responso con auga bendita a véspera de Santo Domingo, unha Misa rezada co 
seu responso todos os venres do ano, e outra cantada, tamén con responso, no mes de 
agosto, diante da imaxe de Nosa Señora da referida capela; en 1522 engade Isabel 
González de Vilariño á doazón de dous moios de viño, e en 1523, o seu marido engade 
a carga de duas Misas semanais cos seus responsos, unha o venres e outra o sábado55. 
 
Gutierre González de Vilariño 

Non pode precisarse o parentesco de Gutierre de Vilariño, beneficiado polo seu 
tío Roy González nun tercio da pousa de Vilariño, con Leonor Rodríguez e Gutierre 
Gómez de Vilariño. Documéntase alomenos desde 1434 intervindo primeiro como 
testemuña nunha escritura de foro que o abade de Oseira outorga ao fillo dun notario de 

                                                 
49 Véxase María Beatriz VAQUERO DÍAZ, Libro das posesións do Cabido Catedral de Ourense (1453). 
Edición, transcrición e índices, Vigo, Universidade de Vigo, Servicio de Publicacións, 2005, fol. 46r., 
páx 117 de la ed. 
50 Véxase doc. núm. 1536 en Emilio DURO PEÑA, Catálogo de los documentos privados..., páx 355. 
Confirma este “padroeiro” Cándido CID , “Una visita pastoral de la diócesis Auriense en 1487”, Boletín 
de la Comisión Provincial de Monumentos Históricos y Artísticos de Orense, 6, núm. 124, páx 84. 
51 Véxase Cándido CID, “Una visita pastoral...”, 5, núm. 110, páx 230. 
52 Sobre a liñaxe de los López de Lemos, véxase o completo estudio de Eduardo PARDO DE GUEVARA Y 
VALDÉS, Los López de Lemos, señores de Ferreira y Sober. El linaje y sus parentelas en los siglos XIV al 
XVI, [e.p.]. 
53 Véxase Cándido CID, “Una visita pastoral...”, 5, núm. 114, páx 325. 
54 Véxase doc. núm. 174 en Jesús FERRO COUSELO, A vida e a fala dos devanceiros..., vol. 2, páx 179. A 
explicación contextual deste documento en Gonzalo Francisco FERNÁNDEZ SUÁREZ, La nobleza gallega 
entre los siglos XIV-XV..., páxs. 147-151. 
55 Véxase María del Carmen ENRÍQUEZ PARADELA , Colección diplomática..., páx 22. No ano 1550 
Sebastián González da Capela doa á citada capela un moio de viño, con obligación de se enterrar alí, e no 
seu defecto, “en la sepultura de su padre, ante el altar de San Sebastián”. 

Ribadavia, dunha leira de monte en San Cristovo de Regodeigón (Ribadavia)56. A 
seguinte nova na que se menciona, tamén de 1434, é un brevísimo extracto dun 
documento no que xunto á súa muller –que non se nombra– recibe en foro de Oseira a 
“granja” de Torrecela (Santiago de Torcela. Piñor)57. En xullo de 1453 intervén como 
testemuña nunha escritura outorgada en Pambre na que Fernán Ares Noguerol recibe de 
Lopo Sánchez de Ulloa, “vasalo de noso sennor el rey” o beneficio de San Breixo de 
Monterroso (San Salvador de San Breixo. Monterroso. Lugo) e o tercio sen cura da 
igrexa de San Xián de Insua (Taboada. Lugo) “segundo que os soya teer et pesuyr voso 
sogro Ares Conde, que Deus aja”58. Esta escritura sitúa a este Gutierre González entre 
os escudeiros da gran Casa de Ulloa, xunto aos renombrados Noguerol, que tamén 
derivarían en algunha das súas líñas cara á terra de Riba de Miño (Ribadavia)59. 

Tampouco pode precisarse o seu matrimonio con Violante Vázquez de Puga: no 
traslado duha escritura de partixas dos bens de Pedro Vázquez de Puga e da súa muller 
Guiomar Lourenza outorgada en maio de 1437 se documenta a “Violante Vazquez, 
muger de Gutierrez Gonzalez”60. 

Anselmo López Carreira documenta entre 1430 y 1439 a un escudeiro de García 
Díaz de Cadórniga chamado “Goterre González”, que podería identificarse co 
personaxe visto recibindo bens en Oseira61; e en 1434 tamén o documenta como 
morador na rúa das Chousas de Ourense62. Tamén son moi interesantes as mencións a 
Gutierre González no “Libro de notas de Álvaro Afonso” de 1434: en marzo se lle cita 
como escudeiro, posesor dunha herdade en San Xurxo da Touxa (Taboadela. 
Ourense)63; e no mes de agosto do mesmo ano é citado varias veces: primeiro recibindo 
“huna cota e con huna taça” que lle “frontou” Gonzalo Yáñez, e prometendo Gutierre 
“que era prestes de as quitar”64; a continuación, sendo nombrado como escudeiro de 
Fernando Enríquez65, era requirido por Afonso de Abral para que lle aceptase o pago do 
foro dunha casa “ao Postigoo de San Françisco” da ciudade de Ourense, e que por non 
querelo recibir, entablaba pleito con él66.  

A pobreza e inexactitude das novas respecto a Gutierre González fai incluso 
dudar de se se trata do mesmo personaxe, pois figura nunha época cercana tanto ao 
servicio de García Díaz de Cadórniga como de Fernando Enríquez, ambos personaxes 
vinculados ao concello ourensán, pero tamén á gran Casa de Ulloa67. 

No segundo tercio do cuatrocentos un Gutierre de Vilariño xa falecería con 
sucesión, pese a que dela aínda nada se sabe: na igrexa de San Fiz de Brués (Boborás) 

                                                 
56 Véxase doc. núm. 2447 en Miguel ROMANÍ MARTÍNEZ, et al., Colección Diplomática…, vol. IV, páxs. 
536-538. 
57 Véxase doc. núm. 2452 en id. ib., páx 544. Tampouco se documenta en Oseira a granxa de Torrecela; o 
couto sí, como se veu nunha nota precedente, alomenos desde antes de 1211. 
58 AHN, Diversos, Colección Diplomática, leg. 1, núm. 23. 
59 Véxase o caso, entre outros, de Gil Noguerol en Pablo S. OTERO PIÑEYRO MASEDA, La documentación 
del monasterio de Oseira (Orense) 1435-1485. Estudio, edición e índices. La huella de la nobleza, 
Santiago de Compostela, tese doutoral inédita, Universidade de Santiago, 2008, páxs. 853-855. 
60 Véxase Memorial ajustado… sobre la pertenencia de la granja de la Cuqueira, sita en el Coto de 
Prado, [Madrid, s.n., 1778]. fols. 148r.-149v. 
61 Véxase Anselmo LÓPEZ CARREIRA, A cidade de Ourense no século XV..., páx 576. 
62 Véxase doc. núm. 5 en Anselmo LÓPEZ CARREIRA, Padróns de Ourense..., páx 46. 
63 Véxase doc. núm. 145 en Anselmo LÓPEZ CARREIRA (ed.), Libro de notas de Álvaro Afonso: Ourense, 
1434, 2.ª ed. corr., Santiago de Compostela, Consello da Cultura Galega, Sección de Patrimonio 
Histórico, 2005 (Fontes para a Historia de Galicia, 3), páxs. 82-83. 
64 Véxase doc. núm. 373 en id. ib. páx 192. 
65 Marido dunha Leonor de Novoa: véxase doc. núm. 212 en id. ib. páxs. 117-118. 
66 Véxanse docs. núms. 374 e 375 en id. ib. páx 192. 
67 Véxase Anselmo LÓPEZ CARREIRA, A cidade de Ourense no século XV..., páxs. 616-620. 

se declara en torno a 1480 que “outros fidalgos por imposición lle demandan certos 
jantares, os quales son os Darmas, e os de Puga, e os heredeiros de Juan Vecerra, García 
Carballo e os fillos de Guterre de Vilariño”68 , nova que afianza a idea do seu 
matrimonio con Violante de Puga. 

 
Roy Fernández de Vilariño 

Finalmente, como neto de Roy González se cita no seu testamento a outro Roy 
“fillo de frey Romeu”: podería tratarse de Roy Fernández de Vilariño, documentado 
entre 1482 y 1483 como “home” do abade de Oseira frei Ares de Santa María69. Sería 
unha boa posición, como persoa do séquito do abade, para o que parece ser un fillo 
natural dun fraile que non se puido localizar, ata o momento, en ningunha comunidade 
monástica. 

 
 

Conclusións 
O apelativo “escudeiro” parece designar un oficio militar de personaxe noble, 

cunha función específica na guerra. O caso de Lopo González de Vilariño é 
significativo, pois recibe tanto o apelativo de escudeiro como o de fidalgo, incluso o de 
“omee de pe fidalgo” no contexto dun chamamento á guerra contra os mouros de 
Granada en 1437, o que pode acreditar o dito no comezo destas páxinas: unha función 
militar “de pe” moi diferente á reservada noutrora aos cabaleiros. 

Os escudeiros encontran na fragmentada, caótica e señorializada realidade 
galega do trescentos e catrocentos un excelente caldo de cultivo para o seu progreso 
económico e social: a debilidade real favorece as súas posicións de presión, amparados 
polos seus maiores das casas nobles máis poderosas, como os Sarmiento ou os Ulloa, no 
caso analizado nestas páxinas. Encontran nos mosteiros –desprotexidos, a mercede dos 
nobles, pero moitos deles ricos en bens– as víctimas propicias: usurpación de coutos 
(que xera unha xerarquización e dereitos sobre persoas), de herdades (foros forzados) e 
patroados ou “igrexas” (fonte de ingresos regular e segura, instrumento de control e 
dominación social e política sobre os parroquianos) e as súas bases económicas vanse 
consolidando (véxase o mapa). 

A partir do reinado dos Reis Católicos a organización e control efectivo por 
parte da Coroa consolídase, os escudeiros obterán na Idade Moderna a perpetuidade 
deses bens que levaban pola forza “desde sus abuelos”, como ás veces se repite na 
documentación e pleitos conservados, de aí a multiplicación de pazos e casas nobles, 
“pousas”, que poblan xa desde o século XV a xeografía galega, en moitos casos sobre 
terras supostamente aforadas. A dependencia das institucións eclesíasticas era tal, que 
os que poden ser considerados os seus propios solares70 pertencían en realidade a 
aquelas, de aí que se xerase a práctica habitual de usurpar eses bens que no momento de 
facer testamento se queren devolver aos seus propietarios eclesiásticos para redimir as 
súas culpas: é o caso dos dereitos pertencentes ao couto de Torrecela (Piñor)71. 

                                                 
68 Véxase Cándido CID, “Una visita pastoral...”, 5, núm. 116, páx 352. 
69  Véxanse docs. núms. 3047, 3051 e 3067 en Pablo S. OTERO PIÑEYRO MASEDA, Colección 
Diplomática…, vol. V, páxs. 407, 411 e 427-428, respectivamente. 
70 Sobre iste concepto véxase José Ramón DÍAZ DE DURANA ORTIZ DE URBINA, La otra nobleza, 
escuderos e hidalgos sin nombre y sin historia…, páx 126. 
71 Respecto a este couto, recoñece o cronista de Oseira frai Tomás de Peralta no ano 1677, de forma un 
tanto lacónica, que “otra tal declaracion como esta podian hazer oy los que descienden deste hidalgo [Roy 
González de Vilariño], restituyendonos el Coto de Villariño, que possen con harto peor titulo, como ellos 
saben muy bien, y aun otros muchos”: véxase Fray Tomás de PERALTA, Fundación, antigüedad, y 
progressos del imperial monasterio de Nuestra Señora de Ossera de la orden del Císter, (Facs. de la ed. 

Os escudeiros emparentaban con outras familias de escudeiros, práctica 
endogámica común entre a nobleza72. 

Outro rasgo que se pode observar entre os escudeiros é la presencia de “homes” 
ao seu servicio –caso documentado en Nuño Gómez de Vilariño– o que posiblemente 
permite ofrecer unha rede clientelar verdadeiramente tupida aos seus maiores. Tales 
“xefes” poden ser tanto civiles, de grandes casas nobiliarias –caso dos Sarmiento, 
condes de Ribadavia, con Roy González de Vilariño o Broz López de Vilariño– como 
eclesiásticos ou institucións eclesiásticas –caso do bispo de Ourense Diego Rapado co 
seu “criado” Lopo González de Vilariño–. As distintas xeracións parecen non mudar de 
filiación política: alomenos duas xeracións dos Vilariño son escudeiros dos Sarmiento; 
os Fernández de Toubes, tamén. Esta circunstancia non se confirma, sen embargo, en 
1453 con Gutierre González de Vilariño, personaxe documentado con Lopo Sánchez de 
Ulloa, vasalo do rei, da gran Casa de Ulloa. Esta significativa contradicción ben 
merecerá un estudio detallado das alianzas nobiliarias daquel turbulento contexto 
histórico, ou acaso pode ser indicador do carácter “mercenario” destes personaxes. 

Os monumentos funerarios recordarán a existencia dos escudeiros nas “suas” 
igrexas, capelas ou altares, caso da de San Andrés en Oseira –ou “dos Vilariño”– ou de 
San Jorge dos Toubes e Vilariño en Santo Domingo de Ribadavia. Co tempo poderán 
ser unha presencia incómoda para os cregos e moitos serán desgraciadamente destruídos, 
como neses dous casos73. 

                                                                                                                                               
de Madrid, Melchor Alvarez, 1677), [Santiago de Compostela], Xunta de Galicia, [1997] (Patrimonio 
Cultural Galego. Fundamentos teóricos), páx. 227. 
72 Véxase María Concepción QUINTANILLA RASO, Nobleza y caballería en la Edad Media…, páxs. 35-40. 
73 Véxase Aureliano PARDO, OP, “El convento de Santo Domingo de Ribadavia”, Boletín de la Comisión 
Provincial de Monumentos Históricos y Artísticos de Orense, 9, núm. 206 (septiembre-octubre.1932), páx 
415. 

Táboa de filiacións dos Vilariño  

Séculos XIV-XV 

Posesións dos Vilariño 
Séculos XIV-inicios do XVI 


